
REGULAMENTO DOS TRABALLOS DE FIN DE GRAO DA TITULACION
DE GRADUADO EN DEREITO POLA UNIVERSIDADE DE SANTIAGO DE
COMPOSTELA

O Real Decreto 1393/2007, do 29 de outubro, polo que se establece a ordenacion das
ensinanzas universitarias oficiais, establece no seu artigo 12.3 que “estas ensinanzas
concluiran coa elaboracion e defensa dun traballo de fin de Grao”, engadindo o artigo
12.7 que “o traballo de fin de Grao terd entre 6 e 30 créditos, deberd realizarse na fase
final do plan de estudos e estar orientado & avaliacion de competencias asociadas ao titulo”,
sen recoller mais previsiéns sobre o proceso de elaboracion e avaliacion do traballo,
que, en consecuencia e no exercicio da sua autonomia, deberd ser regulado por cada
Universidade.

O Real Decreto 1791/2010, do 30 de decembro, polo que se aproba o Estatuto do
estudante universitario, dispén no seu artigo 27 que “os proxectos de fin de carreira,
traballos de fin de grao e mestrado, asi como as teses de doutoramento, rexeranse pola
sla normativa especifica”. Asi mesmo, nas alineas g) e h) do artigo 8 recollense 0s
dereitos especificos dos estudantes de grao en relacion co traballo de fin de grao e no
artigo 30 o dereito a revision das cualificacions.

A Normativa de matricula, elaboracion e defensa dos traballos de fin de Grao e fin de
Master da Universidade de Santiago de Compostela, aprobada polo Consello de Goberno
do 10 de marzo de 2016, regula un marco Xxenéerico para o desenvolvemento dos
traballos de fin de Grao en todas as titulacions da Universidade de Santiago de
Compostela, incorporando ao texto orixinal (aprobado en sesion ordinaria do Consello de
Goberno de 2 de maio de 2013), varias modificacions. Xa que logo, é preciso adaptar o
presente regulamento & nova normativa. En concreto, no artigo 6.7 da mesma, regulase a
posibilidade de que na normativa de traballos de fin de Grao dos centros cunha elevada
ratio de alumnos por profesor pode recollerse outro tipo de avaliacion alternativa ou
complementaria 4 do tribunal. Tendo en conta que a Facultade de Dereito se atopa nesta
situacion, o presente regulamento acolle dita posibilidade.

A Memoria verificada da titulacion de graduado en Dereito pola Universidade de Santiago
de Compostela sinala no seu apartado 5.1, relativo a planificacion das ensinanzas, que “ao
traballo de fin de Grao asignaselle unha carga de 6 ECTS. Os alumnos deberan realizar
un traballo no que demostren as competencias adquiridas ao longo da titulacion. A
Facultade fard cada curso unha oferta de traballos, tendo en conta os contidos formativos
incluidos no plan de estudos, e de titores. Os alumnos seleccionaran o tema do traballo
dentro desa oferta e o titor ou titores seran designados a cada alumno en funcidén do
contido do traballo e da capacidade docente do profesorado. A avaliacién levarase a cabo
sobre a base dun informe de valoracion emitido polo titor”.

En desenvolvemento das disposicions citadas, a Xunta da Facultade de Dereito, en
exercicio das competencias que lle atriblen os Estatutos da Universidade de Santiago de
Compostela e a Normativa de matricula, elaboracion e defensa dos traballos de fin de Grao
e fin de Master da Universidade de Santiago de Compostela, aproba o seguinte
Regulamento dos traballos de fin de Grao da titulacion de graduado en Dereito pola
Universidade de Santiago de Compostela:

CAPITULO I
Disposicions xerais
Artigo 1. Obxecto e &mbito de aplicacion

1.1. Este Regulamento contén as normas relativas & definicidon, elaboracion,
presentacion, avaliacion e tramitacion administrativa do traballo de fin de Grao previsto
no plan de estudos da titulacion de graduado en Dereito pola Universidade de Santiago de
Compostela, de acordo coas directrices establecidas pola Normativa de matricula,
elaboracion e defensa dos traballos de fin de Grao e fin de Master da Universidade de
Santiago de Compostela.

1.2. O contido deste Regulamento integrarase co resto de regulamentacions e
procedementos da Universidade de Santiago de Compostela que se atopen en vigor, en
particular no que se refire ao sistema de avaliacién, ao recofiecemento e & transferencia de
créditos e & mobilidade de estudantes.

Artigo 2. Caracteristicas do traballo de fin de Grao

2.1 O traballo de fin de Grao forma parte do plan de estudos da titulacion de graduado
en Dereito pola Universidade de Santiago de Compostela cunha carga lectiva de 6 ECTS.

2.2. O traballo de fin de Grao supon a elaboracion por parte de cada estudante e de
forma individual dun traballo académico orixinal no que debe demostrar as competencias
adquiridas ao longo da titulacion e que inclie, como minimo, tarefas de busca e revision
bibliografica, lectura e integracién de informacion, elaboracion de informacion relevante,
redaccion e presentacion e defensa.

2.3. O traballo de fin de Grao sera un traballo escrito dun minimo de 75.000 e un
maximo de 100.000 caracteres, incluidos espazos en blanco, e excluidos, de ser o caso, 0s
anexos documentais que non se integren na estrutura do traballo definida no punto 4 deste
artigo, as notas a pe de paxina, e a bibliografia, e en tamafio DIN A4. Na paxina web do centro
publicarase 0 modelo de portada do traballo de fin de Grao normalizado.

2.4.  Aestrutura do traballo debe conter:

a) Titulo.

b) Palabras chave.

C) Resumo de 300 palabras como maximo.

d) indice completo.

e) Introducion.
f) Desenvolvemento debidamente epigrafiado.
9) Conclusions.

h) Relacion da bibliografia e dos demais materiais e fontes documentais empregados
na sta elaboracion.

2.5. No traballo seguirase calquera dos sistemas de citacions de entre os aceptados no
eido das ciencias sociais e xuridicas.

2.6. A redaccion do traballo de fin de Grao, asi como a sua presentacion, podense
efectuar en calquera dos idiomas que se utilizaron na imparticion do Grao conforme ao
disposto na memoria de verificacion do titulo, sempre que se poidan establecer tribunais
de avaliacion competentes nas devanditas linguas. En todo caso, garantirase o dereito a
elaborar e presentar os traballos en calquera dos dous idiomas oficiais da Comunidade
Auténoma.

CAPITULO II
Organos competentes
Artigo 3. A Comision dos traballos de fin de Grao

3.1. A Comision de Docencia e Calidade da Xunta da Facultade de Dereito actia como
Comisién dos traballos de fin de Grao, encargada da xestion de todo o proceso dos traballos
de fin de Grao natitulacion de graduado en Dereito.

3.2.  Son funcidns da Comision dos traballos de fin de Grao:

a)  Proporier a guia docente dos traballos de fin de Grao.

b)  Establecer a convocatoria anual dos traballos de fin de Grao.
c)  Aprobar a proposta das lifias tematicas e a sua asignacion.

d)  Decidir sobre a modificacion de tema e de titor ou titora asignado previa consulta
ao Departamento afectado.

e)  Aprobar formularios que faciliten a presentacion e xestion dos traballos de fin de Grao.
f)  Autorizar a presentacion dos traballos de fin de Grao en casos excepcionais.

g) Establecer as datas de presentacion dos traballos de fin de Grao dentro do periodo
determinado polo calendario académico e a convocatoria anual dos traballos fin de Grao.

h)  Resolver calquera incidencia relativa aos traballos de fin de Grao que non sexa
competencia da Xunta de Facultade nin do Coordinador ou Coordinadora dos traballos de
fin de Grao.

i) Exercer cantas outras funciéns a Xunta da Facultade de Dereito lle encomende en
relacion coa xestion dos traballos de fin de Grao.

Artigo 4. O Coordinador ou Coordinadora dos traballos de fin de Grao

1. O Vicedecano ou Vicedecana da Facultade de Dereito competente en materia de
asuntos académicos actta como Coordinador ou Coordinadora dos traballos de fin de Grao
na titulacion de graduado en Dereito.

2. Son funcidéns do Coordinador ou Coordinadora dos traballos de fin de Grao:

a)  Distribuir, no seu caso, os alumnos e alumnas entre os tribunais de avaliacion de
acordo coa tematica dos traballos de fin de Grao, procurando o equilibrio entre 0 nimero de
traballos asignados a cada tribunal.

b)  Fixar e publicar a data, hora e lugar da constitucion de cada tribunal de avaliacion,
e de presentacion dos traballos, de acordo coas datas de establecidas pola Comision dos
traballos de fin de Grao.

c) No caso de que avalie o titor/a, 0 Coordinador ou Coordinadora dos traballos de fin e
Grao remitiralle o traballo e fixard e publicara, de acordo con el/ela, a data, hora e
lugar de presentacion do mesmo.

d)  En xeral, promover unha xestion eficaz dos extremos regulados neste Regulamento e
exercer cantas funcions lle encomende a Comision dos traballos de fin de Grao co mesmo
obxecto.

CAPITULO 111
Autoria dos traballos de fin de Grao
Artigo 5. Autoria dos traballos de fin de Grao

1. O traballo de fin de Grao é elaborado de xeito individual por cada un dos alumnos e
alumnas matriculados en forma e prazo.

2. Atitularidade dos dereitos de propiedade intelectual corresponde ao autor ou autora do
traballo de fin de Grao.

3. A Comisién de Docencia e Calidade podera propofier, a peticién do titor/a ou do
Tribunal cualificador, a publicacion dos traballos de fin de Grao que destaquen pola sua
calidade no repositorio institucional da USC (Minerva), e en especial propofieranse os dos/as
alumnos/as que acaden a mencion de matricula de honra nesta materia. Neste sentido, é
necesario que o alumno/a asine a autorizacion & que se refire o punto 3 do artigo 11.

Artigo 6. Obrigas do estudantado
Son obrigas especificas do estudantado en relacion cos traballo de fin de Grao:
a)  Informar ao titor ou titora da evolucion do traballo de fin de Grao.

b)  Asistir as titorias programadas polo titor ou titora.

c) Elaborar e presentar un traballo de fin de Grao orixinal e inédito nos termos
establecidos neste Regulamento, polo que o alumno ou alumna responde da autoria e
orixinalidade da obra.

CAPITULO IV
Tutelaacadémica
Artigo 7. O profesorado e o traballo de fin de Grao

7.1. O traballo de fin de Grao debe ter un titor ou titora que asista ao alumno ou
alumna na elaboracién do traballo. Por razons xustificadas, e previa a peticion do alumno/a a
Comision dos traballos de fin de Grao podera designar outro titor ou titora, un cotitor/a
ou, excepcionalmente, dous cotitores/as.

7.2. O titor ou titora serd ordinariamente persoal docente e investigador das areas de
cofiecemento que tefian adscrito o traballo de fin de Grao na titulacién de graduado en
Dereito.

7.3. As tarefas de titorizacion, avaliacion e cualificacion dos traballos de fin de Grao
forman parte das obrigas docentes do profesorado.

Artigo 8. Obrigas do titor ou titora
Son obrigas especificas do titor ou titora do traballo de fin de Grao:

a) Fixar o tema concreto do traballo dentro da correspondente lifia tematica de
acordo co alumno/a.

b) Expofierlle ao alumno ou alumna as caracteristicas do traballo de fin de Grao e
orientalo na sua elaboracion.

C) Realizar un seguimento da elaboracion do traballo de fin de Grao e velar polo
cumprimento dos obxectivos fixados.

d) Emitir informe preceptivo previo & defensa do traballo de fin Grao.

CAPITULO V
Oferta de titores e lifias tematicas e asignacion dos traballos de fin de Grao
Artigo 9. Procedemento para a oferta de titores e lifias tematicas

9.1. A Xunta de Facultade, ao aprobar a proposta de Plan Docente Anual do seguinte
curso académico, fixa o numero de traballos que lle corresponderd a cada éarea de
cofiecemento que tefia adscrito o traballo de fin de Grao na titulacion de graduado en
Dereito, respectando un limite minimo de dous traballos por profesor ou profesora a tempo
completo e un traballo por profesor ou profesora a tempo parcial, e un limite maximo de
cinco e dous traballos, respectivamente.

9.2.  Os Departamentos, dentro do prazo para aprobar o Plan de Ordenacion Docente para
0 seguinte curso académico, comunican ao Decanato os profesores e profesoras asignados
ao traballo de fin de Grao e a oferta de lifias tematicas por area de cofiecemento.

9.4. A Comision dos traballos de fin de Grao aprobard e fard publica unha listaxe
coas lifias tematicas e os correspondentes titores e titoras, asi como co nimero de estudantes
que poden escoller cada lifia tematica.

9.5. Se o numero efectivo de estudantes matriculados requirise modificaciéns na oferta
inicial, serd& competencia da Comision de traballos de fin de Grao tramitar ditas
modificacions, garantindo en todo caso o equilibrio entre as areas de cofiecemento que tefian
adscrito o traballo de fin de grao na titulacion de graduado en Dereito.

Artigo 10. Procedemento para a asignacion de traballo de fin de Grao

10.1. Dentro do mes de setembro, o Coordinador ou Coordinadora dos traballos de fin de
Grao convocard unha reunion cos alumnos e alumnas matriculados na que deberan elixir
lifia tematica e titor ou titora.

10.2. Na devandita reunion, que se celebrara non mais tarde do 15 de outubro,
chamarase aos alumnos e alumnas para elixir por orde da nota media simple dos seus
expedientes académicos multiplicada polo nimero de créditos que tefian superados na
titulacion, cun maximo de 180 créditos. No caso de empate realizarase no momento un
sorteo para determinar a orden de eleccién.

10.3. Os alumnos e alumnas que se matriculen con posterioridade elixiran consonte aos
mesmos criterios establecidos no apartado anterior, en convocatorias posteriores.

10.4. O Coordinador ou Coordinadora dos traballos de fin de Grao notificara
individualmente, por medios electronicos, a cada profesor ou profesora as asignacions que
lle afecten e publicara no taboleiro de anuncios da Facultade de Dereito unha listaxe con
todas as asignacions realizadas.

10.5. A asignacion de lifia tematica e de titor ou titora ten unha validez de dous cursos
académicos. Unha vez transcorrido ese prazo sen que o traballo fose avaliado positivamente,
0 alumno ou alumna debera someterse a un novo proceso de asignacion.

10.6. De xeito excepcional, no caso de suspender a materia, 0 alumno/a podera solicitar &
Comision de traballos de fin de Grao a oportunidade de participar nun novo proceso de
asignacion de traballos de fin de Grao.

CAPITULO VI
Presentacion e avaliacion do traballo de fin de Grao

Artigo 11. Requisitos para a presentacion

11.1. A presentacion do TFG, ben sexa perante titor/a, ben perante tribunal, farase a traves da
Secretaria Virtual do/a alumno/a, segundo o procedemento que ali se estableza.

11.2. Osl/as autores/as dos traballos de fin de Grao, deberan asinar o correspondente
documento para autorizar, no seu caso, a sta difusion no repositorio institucional da USC
(Minerva), no que declaren que se trata dun traballo orixinal, que non estd suxeito a
restricions, tales como co-titularidade, dereitos de propiedade industrial ou clausulas de
confidencialidade con empresas.

Artigo 12. Requisitos para a avaliacion

12.1. Os traballos de fin de Grao s6 poden ser presentados e avaliados unha vez que
se tefia constancia de que o alumno ou alumna superou todos os ECTS necesarios para a
obtencién do titulo de graduado en Dereito, agas 0s correspondentes ao propio traballo.

12.2. O Coordinador ou Coordinadora dos traballos de fin de Grao verificard que se
cumpren estes requisitos para autorizar a sta presentacion. Para estes efectos, no caso de
que na data de presentacion ainda non se recepcionasen todas as actas de exame das
materias, 0 Secretario ou Secretaria da Facultade solicitara do profesorado encargado das
materias que informe sobre as cualificacions do alumnado que vaia presentar os traballos na
mesma convocatoria. Estes informes teranse en conta no momento da avaliacion dos
traballos de fin de Grao.

Artigo 13. O informe do titor ou titora

13.1. Tanto no caso de que o traballo de fin de Grao sexa avaliado por un Tribunal
como no caso de que sexa avaliado polo titor/a, este/a emitira informe no que indicara se se
cumpren os requisitos formais do artigo 2 deste Regulamento, se existen defectos
substantivos insubsanables e calquera outra incidencia producida ao longo da titorizacion
que considere oportuno reflectir para os efectos da avaliacion do traballo de fin de Grao.

13.2. O informe entregarase na Secretaria do Decanato con polo menos tres dias lectivos de
antelacion con respecto a data de defensa do traballo.

Artigo 14. O tribunal de avaliacion

14.1. Todo o persoal docente e investigador das areas de cofiecemento que tefian adscrito
o traballo de fin de Grao da titulacion de graduado en Dereito estd obrigado a formar parte
dos tribunais de avaliacion destes traballos.

14.2. A determinacion do numero de tribunais en cada convocatoria e a designacion dos
seus membros é competencia da Xunta de Facultade, por proposta dos Departamentos aos
que pertenzan as areas de cofiecemento que tefian adscrito o traballo de fin de Grao.

14.3. Cada tribunal estd formado por tres membros titulares e tres suplentes. Os titores
e  titoras dos traballos de fin de Grao non poden formar parte dos tribunais de
avaliacion dos traballos que tutoricen. A participacion nos tribunais é obrigatoria para as
persoas nomeadas, agas causa debidamente acreditada e notificada con antelacion suficiente.

14.4. Nas actuacions do tribunal actuarda como Presidente 0 membro de maior categoria
e mais antigo e como Secretario o de menor categoria € mais novo. Este criterio non se
vera alterado no caso de actuar algin/s membro/s suplente/s.

14.5. Conformarase polo menos un tribunal de avaliacion por cada Departamento con
sede na Facultade de Dereito. Os Departamentos, antes do final do mes de novembro de
cada ano, propofieran os membros do correspondente tribunal de avaliacion, procurando a

rotacion dos docentes dun curso a outro e dando preferencia a aqueles que non tefian
asignada tutela académica de traballos de fin de Grao ou cuxa carga docente sexa menor.

Artigo 15. Presentacion dos traballos de fin de Grao

15.1. O acto de presentacion € realizado polo alumno ou alumna en sesion publica na data
e hora asignada.

15.2. A presentacion do traballo consiste nunha exposicion oral na que se indicara o tema
desenvolto, 0 método seguido e as principais conclusions, cunha duracion maxima de quince
minutos. De seguido,

a. No caso de que avalie un tribunal, o Presidente abrird un debate entre os
membros deste e o alumno/a sobre o traballo presentado e a exposicion realizada, por un
tempo méximo de quince minutos, ou ben

b. No caso de que avalie o titor/a, este formulara ao alumno/a as preguntas que,
no seu caso, considere pertinentes sobre o traballo presentado e a exposicion realizada, por
un tempo maximo de quince minutos.

15.3. No caso de que o alumno/a non compareza ao acto de presentacion, a
cualificacion serd “non presentado”.

Artigo 16. Criterios de avaliacion

16.1. Celebrado o acto de presentacion publica do traballo de fin de Grao, o tribunal de
avaliacion valorara de 0 a 10, e o titor/a de 0 a 8, en consideracion s seguintes aspectos do
traballo de fin de Grao:

a) Contido do traballo, o que inclie o cumprimento dos obxectivos propostos, a
orixinalidade, a adecuacion e desenvolvemento das tarefas formuladas, as dificultades e as
conclusions, entre outros aspectos.

b) Presentacion escrita do traballo de fin de Grao, o que inclie a estruturacion, a
redaccion e a correccion ortogréafica, entre outros aspectos.

C) Exposicion oral e debate co tribunal de avaliacién, o que inclie a concision, a
claridade, o cumprimento do tempo establecido e a defensa do traballo, entre outros
aspectos; ou ben resposta das preguntas formuladas, no seu caso, polo titor/a.

16.2. A cualificacion final outorgada ao traballo de fin de Grao obtense de acordo coa
seguinte puntuacion:

a. No caso de que avalie o tribunal:

a) Contido do traballo: De 0 a 4.

b) Presentacion escrita: De 0 a 3,5.
C) Exposicidn oral e debate co tribunal de avaliacién: De 0 a 2,5.
b. No caso de que avalie o titor/a:

a) Contido do traballo: De 0 a 3,2.

b) Presentacion escrita: De 0 a 2,8.

C) Exposicidn oral e resposta as preguntas que, no seu caso, lle formule o titor/a: De 0 a 2.
16.3. Para outorgar a cualificacion final a cada traballo de fin de Grao os tribunais de
avaliacion teran en conta o informe do correspondente titor ou titora, que non tera caracter

vinculante.

16.4. A cualificacion final é a resultante ben da media aritmética, expresada cun so
decimal, das cualificacions atribuidas por cada un dos membros do tribunal de avaliacion
(tribunal de avaliacion), ou ben da puntuacion outorgada polo titor/a (avaliacion polo titor/a).

CAPITULO VII
Publicacion e revision das cualificacion
Artigo 17. Publicacién das cualificacions

O profesor ou profesora que actie como Secretario do tribunal de avaliacion fara publicas as
cualificacions nun prazo maximo de tres dias lectivos desde a data de defensa dos traballos.

Artigo 18. Revision das cualificacions

No momento de facer publicas as cualificacions, o tribunal de avaliacion fixara as datas de
revisién das mesmas consonte o0 establecido na normativa da Universidade de Santiago de
Compostela sobre esta materia.

CAPITULO VIII
Matriculas de Honra
Artigo 19. Matriculas de Honra

Unha vez rematada a Gltima convocatoria para a presentacién dos traballos de fin de Grao
do curso académico, a Comision dos traballos de fin de Grao, oidas as propostas dos
distintos tribunais de avaliacién, pode outorgar “Matricula de Honra” a aqueles traballos que
obtivesen unha cualificacion igual ou superior a 9, sen que 0 numero de matriculas de
honra poida exceder do limite establecido pola normativa da Universidade.

DISPOSICIONS FINAIS
Primeira. Disposicions de desenvolvemento e resolucion de dubidas interpretativas

Corresponde a Comision de Docencia e Calidade aprobar cantas disposicions sexan necesarias
para o desenvolvemento e interpretacion deste Regulamento, asi como resolver as dubidas que
xurdan na sua aplicacion.

Segunda. Entrada en vigor

Este Regulamento entrard en vigor ao dia seguinte ao da sua publicacién no taboleiro
de anuncios da Facultade de Dereito.

DILIXENCIA

Para facer constar que o presente Regulamento dos traballos de fin de Grao da titulacion de
graduado en Dereito pola Universidade de Santiago de Compostela foi aprobado pola Xunta
da Facultade de Dereito na sua reunion ordinaria do 21 de decembro de 2016 e publicada
no taboleiro de anuncios da Facultade o dia 22 de decembro de 2016.

Asemade, o artigo 11 foi reformado pola Xunta de Facultade na sta reunion ordinaria do 26 de
xaneiro de 2021 e publicada no taboleiro de anuncios da Facultade o dia 28 de xaneiro de 2021.

A Decana

Ana Gude Fernandez

